
Stáhtaráđi ásahus 
buresbirgenguovlluid ovttasbargosoahpamuša sisdoalus ja válmmastallamis 

Stáhtaráđi mearrádusa mielde mearriduvvo sosiála- ja dearvvašvuođa fuolahusa ordnemis ad-
dojuvvon lága  (612/2021) 36 § 5 momeantta ja 37 § 5 momeantta vuođul: 
 

1 § 

Buresbirgenguovlluid ovttasbargosoahpamuša ráhkadeapmi ja ollahuhttin 

Dasa lassin, maid sosiála- ja dearvvašvuođa fuolahusa ordnemis addojuvvon lágain 
(612/2021), maŋŋel ordnenláhka, ja dán ásahusas mearriduvvo buresbirgenguovlluid ovttasbar-
gosoahpamušas, ovttasbargosoahpamuša ráhkadettiin galgá váldojuvvot vuhtii, mii das mear-
riduvvo:  

1) dearvvašvuođa fuolahanlágas (1326/2010);   
2) sosiála- ja dearvvašvuođa fuolahusa sihke gádjundoaimma ordnemis Uusimaas addojuvvon 

lágas (615/2021); 
3) sosiála- ja dearvvašvuođa fuolahusa ja gádjundoaimma ođastusa ollahuhttimis ja dan láh-

kaásaheami fápmuibidjamis addojuvvon lágas (616/2021). 
Dárbu nuppástuhttit buresbirgenguovlluid ovttasbargosoahpamuša galgá árvvoštallojuvvot 

aŋkke, juos sosiála- ja dearvvašvuođa fuolahusa riikkaviidosaš ulbmilat rievdaduvvojit.   
Dohkkehuvvon ovttasbargosoahpamuš galgá doaimmahuvvot sosiála- ja dearvvašvuohtami-

nisteriijai mánu siste dan fápmuiboahtimis.  
 

2 § 

Hárve dárbbašlaš dehe earenoamáš gáibideaddji sosiála- ja dearvvašvuođa fuolahus 

Ordnenlága 36 § 3 momeantta 6 čuoggás dárkkuhuvvon hárve dárbbašlaš dehe earenoamáš 
gáibideaddji sosiála- ja dearvvašvuođa fuolahusa barggut ja bálvalusat, main ovttasbargosoah-
pamušas galget sohppojuvvot, leat aŋkke:  

1) eanet gáibideaddji mánáidsuodjalusa ja eará mánáid, nuoraid dehe bearrašiid gáibideaddji-
mus bálvalusaide gullevaš vuogálaš sosiálafuolahusa sihkkarastin;   

2) eanet gáibideaddji máŋggaámmátlaš máhtu ja ovttasbarggu eaktudan lápmásiid bálvalusat;  
3) mielladearvvašvuohtalága (1116/1990) 19 §:s dárkkuhuvvon rihkkosis sivahuvvon ja 22 § 

3 momeanttas dárkkuhuvvon ráŋggáštussii dubmekeahttá guđđojuvvon bázahallan olbmo sier-
rafuolahus su dáhtus fuolakeahttá;   

4) earenoamáš gáibideaddji orrunbálvalusaid gáibidan áššedovdidoarjaga ja máhtu sihkkaras-
tin.  

Universiteahtalaš buohcceviesu bajásdoalli buresbirgenguovllus lea ovddasvástádus ovttas-
bargosoahpamuša válmmastallama ja ollahuhttima koordinašuvnnas 1 momeanttas dárkku-
huvvon áššiin.   

3 § 

Skuvlen-, dutkan-, ovdánahttin- ja innovašuvdnadoaimma oktiiheiveheapmi 

Dasa lassin, mii ordnenlága 36 § 3 momeantta 7 čuoggás mearriduvvo, ovttasbargosoah-
pamušas galgá dárkkuhuvvon strategalaš plána namuhuvvon čuoggás ja dan ollahuhttima oassin 
sohppojuvvot: 

1) ovttasbargoguovlluid buresbirgenguovlluid skuvlen-, dutkan-, ovdánahttin- ja innovaš-
uvdnadoaimma ja dan ollahuhttinráhkadusaid ulbmiliid oktiiheiveheamis, ovttasbarggus ja bar-
gojuogus doaimma sisdoalus ja dan ollahuhttinráhkadusain sihke doaimma oktiiheiveheamis, 
mii doarju oba ovttasbargoguovllu ollisvuohtan, vuhtii válddedettiin sosiála- ja dearvvašvuođa 
fuolahusa riikkaviidosaš ulbmiliid;   

2) ovttasbargoguovlluin doaibmi sosiálasuorggi máhttoguovddášdoaimmas addojuvvon lágas 
(1230/2001) dárkkuhuvvon sosiálasuorggi máhttoguovddážiid doaimma ja ulbmiliid oktiiheive-
heamis ollisvuohtan, mii doarju oba ovttasbargoguovllu ja buresbirgenguovllu;  

3) meannudanvugiin, maiguin stivrejuvvo buresbirgenguovllu bargguid dutkamuša sihke dut-
kanbohtosiiguin ávkkástallama ovttasbargoguovllu buresbirgenguovllu doibmii;  

4) vugiin, maiguin duddjojuvvojit eavttut ovttasbargoguovllu buresbirgenguovlluid ja ovttas-
bargoguovllus skuvlen-, dutkan-, ovdánahttin- ja innovašuvdnadoaimma bargi beliiguin ovttas-
bargui sihke oktasaš máhttin dárbbuid árvvoštallamii ja noahkumii.   

Ovttasbargosoahpamušas galgá dasa lassin sohppojuvvot universiteahtalaš buohcceviesu 
bajásdoalli buresbirgenguovllu bargguin ovttasbargoguovllu buresbirgenguovlluid gaskavuođa 
bargojuogu koordinašuvnnas, stivremis ja neavvumis 1 momeantta 1 ja 3 čuoggáin dárkku-
huvvon bargguin.  

Davvi-Suoma ovttasbargoguovllu buresbirgenguovllut galget soahpat ovttasbarggus sáme-
gielalaš sosiála- ja dearvvašvuohtafuolahusa bálvalusaid ovdánahttimis vuhtii válddedettiin ord-
nenlága 33 §:s dárkkuhuvvon  Sámi (Lappi) buresbirgenguovllu riikkaviidosaš ovdánahttin-
bargu sihke sosiálasuorggi máhttoguovddášdoaimmas addojuvvon stáhtaráđi ásahusa 
(1411/2001) 4 § 1 momeantta 2 čuoggás dárkkuhuvvon barggut.   

Guovttegielalaš buresbirgenguovllut galget soahpat ovttasbarggus ruoŧagielalaš sosiála- ja 
dearvvašvuohtafuolahusa bálvalusaid ovdánahttimis  vuhtii válddedettiin ordnenlága 33 §:s 
dárkkuhuvvon Oarje-Uusimaa buresbirgenguovllu riikkaviidosaš ovdánahttinbargu sihke so-
siálasuorggi máhttoguovddášdoaimmas addojuvvon stáhtaráđi ásahusa 1 § 2 momeanttas  dárk-
kuhuvvon ruoŧagielalaš sosiálasuorggi máhttoguovddáža barggut.   

 
4 § 

Ovttasbargu elektrovnnalaš bálvalusain ja diehtovuogádagain 

Dasa lassin, mii ordnenlága 36 § 3 momeantta 9 čuoggás mearriduvvo, ovttasbargosoah-
pamušas galgá sohppojuvvot dain sosiála- ja dearvvašvuođa fuolahusa elektrovnnalaš bálvalu-
sain sihke diehtovuogádagain, mat adnojuvvojit áššehas- ja buohcciiddieđuid gieđahallamis, ja 
maid ovdánahttimis ja geavahusas ovttasbargojuvvo. Ovttasbargosoahpamušas galgá dasa las-
sin sohppojuvvot almmolaš hálddahusa addojuvvon lága (906/2019) 5 § oktiiheiveheamis dieh-
tohálddahanmálle sihke namuhuvvon lága 12 – 17 §:s dárkkuhuvvon diehtodorvvolašvuođa do-
aibmabijuid mielde.  

5 § 

Heađuštusdiliide ja spiehkastatdiliide ovddaldastin sihke sosiála- ja dearvvašvuohtafuolahusa 
válmmasvuohtaguovddáža doaimma ordnen 

Ovttasbargosoahpamuša galgá sohppojuvvot sosiála- ja dearvvašvuođa fuolahusa ovddaldas-
tima ja válmmasvuođa oasil:  

1) buresbirgenguovlluid oktilis válmmasvuohtaplánemis universiteahtalaš buohcceviesu 
bajásdoalli buresbirgenguovllu ja HUS-ovttastumi stivrema mielde;  

2) buresbirgenguovlluid sosiála ja dearvvašvuođa fuolahusa resurssaid geavaheamis, stivre-
mis ja jođiheamis ovtta buresbirgenguovllu návccaid badjelmanni heađuštusdiliin dehe spieh-
kastatdiliin;  

3) ovttasbargoguovllu sosiála- ja dearvvašvuođa fuolahusa válmmasvuođa ja ovddaldastima 
stivrejeaddji joavkku vuođđudeamis ja doaimmas;  

4) ordnenlága 51 §:s dárkkuhuvvon sosiála- ja dearvvašvuođa fuolahusa válmmasvuohta-
guovddáža ráhkadusain ja doaibmavugiin dađi lági mielde, ahte válmmasvuohtaguovddážat 
doibmet riikkaviidosaččat oktilis vuogi mielde ja sáhttet dárbbu mielde doarjut dehe buhttet eará 
ovttasbargoguovlluid válmmasvuohtaguovddážiid bargguid.  

Buresbirgenguovlluid válmmašvuođa plánemis ja válmmasvuohtaplánaid sisdoalus mear-
riduvvo buresbirgenguovlluid ovddaldastimis sosiála- ja dearvvašvuođa fuolahusa heađuštusdi-

 
Visot ovttasbargoguovllu buresbirgenguovllut servet válmmasvuohtaguovddáža stivremii 

dađi lági mielde go ovttasbargosoahpamušas sohppojuvvo.  
Ovttasbargosoahpamuš válmmastallojuvvo dán paragráfas dárkkuhuvvon paragráfaid 

bargguid oasil ovttasráđiid sosiála- ja dearvvašvuohtaministeriijain dađi lági mielde, ahte ovt-
tasbargosoahpamušat vuođđuduvvet riikkaviidosaččat oktilis prinsihpaide ja ráhkadit riikkavii-
dosaččat oktilis sosiála- ja dearvvašvuođa fuolahusa válmmasvuođa ja ovddaldastima ollis-
vuođa.  

6 § 

Helssega gávpoga ja HUS-ovttastumi barggut 

Ovddabealde 2 § 2 momeanttas  ja 3 § 2 momeanttas universiteahtalaš buohcceviesu bajásdo-
alli buresbirgenguvlui čujuhuvvon bargguid dikšot Lulli-Suoma ovttasbargoguovllus Helssega 
gávpot ja HUS-ovttastupmi ovttas dađi lági mielde, ahte HUS-ovttastumi ovddasvástádus lea 
sosiála- ja dearvvašvuođa fuolahusa sihke gádjundoaimma ordnemis Uusimaas addojuvvon 
lága  5 § ja 7 § vuođul ordnenovddasvástádusas mielde dearvvašvuođa fuolahusa gullevaš barg-
guin.  

 
7 § 

Fápmuiboahtin 
 

Dát ásahus boahtá fápmui suoidnemánu 1 beaivve 2023.  
 

 

Helssegis 2.3.2023 

 
 
 
 

Sosiála- ja dearvvašvuođaministtar Hanna Sarkkinen 
 
 
 
 
 

Ráđđehusráđđi Erkki Papunen 

